
విశ్వంభర, తెలంగాణ బ్యూరో : రాష్ట్రంలోని 
ఏడు మున్సిపల్ కార్పొరేషన్లు , 116 మున్సి-
పాలిటీల్లో  పోలింగ్ ప్రక్రియ ప్రశాంతంగా 
ముగిసిందని డీజీపీ శివధర్ రెడ్డి తెలియజేశా -
రు. బుధవారం తన డీజీపీ కార్యాలయంలో 
ఏర్పాటు చేసిన కమాండ్ కంట్రోల్ సెంటర్ 
నుంచి అడిషనల్ డీజీపీ మహేష్ భగవత్‌‌తో 
కలిసి రాష్ట్రవ్యాప్తంగా కొనసాగిన పోలింగ్ 
సరళిని వెబ్ కాస్టింగ్ విధానం ద్వారా డీజీపీ 
బుధవారం పర్యవేక్షించారు. ముఖ్యంగా 
సమస్యాత్మక ప్రాంతాల్లో  జరుగుతున్న 
పోలింగ్‌‌ను వెబ్‌‌కాస్టింగ్ ద్వారా నేరుగా వీక్షి -
స్తూ ఎప్పటికప్పుడు క్షేత్రస్థా యి అధికారుల -
కు సూచనలు జారీ చేశారు. ఈ సందర్భంగా 
ఎన్నికల కమిషన్ కార్యాలయంలో ఏర్పాటు 
చేసిన విలేకరుల సమావేశంలో డీజీపీ 
మాట్లా డారు. వెబ్‌‌కాస్టింగ్ విధానం ద్వారా 
రాష్ట్రంలోని పోలింగ్ స్టేషన్ల తీరుతెన్నులను 
ఎప్పటికప్పుడు తెలుసుకునే వీలు కలిగింద-
ని, ఈ కెమెరాల నిఘా కారణంగాను, పోలీస్ 
సిబ్బంది బందోబస్తు వల్ల శాంతిభద్రతల 
సమస్యలు తలెత్తకుండా అదుపులో ఉన్నా-
యన్నారు.
పోలీస్ సిబ్బంది సహాయం..
ప్రశాంతంగా పోలింగ్ నిర్వహించడంలో 
పోలీసు సిబ్బంది అంకితభావంతో పాటు ఈ 
ఆధునిక వెబ్‌‌కాస్టింగ్ సాంకేతికత ఎంతగానో 

తోడ్పడిందని ఆయన ప్రశంసించారు. 
ఈ ఎన్నికల కోసం తెలంగాణ పోలీసులు 
అత్యంత పకడ్బందీగా బందోబస్తు ఏర్పాట్లు  
చేశారని డీజీపీ వివరించారు. రాష్ట్రవ్యాప్తం-
గా మొత్తం 8,203 పోలింగ్ స్టేషన్లను కవర్ 
చేస్తూ భారీ ఎత్తున భద్రతను కల్పించామన్నా-
రు. 1,302 అత్యంత సమస్యాత్మక (హైపర్ 
సెన్సిటివ్), 1,926 సమస్యాత్మక (సెన్సిటివ్) 
మరియు 4,975 సాధారణ కేంద్రాలుగా 
గుర్తించి, ఆయా ప్రాంతాల తీవ్రతను బట్టి 
బలగాలను మోహరించినట్లు  తెలిపారు. 
రాష్ట్రంలోని పలు ప్రాంతాల్లో  వృద్ధు లు ఓట్లు  
వేసేందుకు పోలీస్ సిబ్బంది సహాయం 
చేశారని డీజీపీ పేర్కొన్నారు.
నిజామాబాదులో సీపీ పి.సాయి చైతన్య, 

నల్గ ొండ జిల్లా  ఎస్పీ శరత్ చంద్ర పవార్, 
వనపర్తి జిల్లా  ఎస్పీ సునీత రెడ్డి, పెద్దపెల్లి 
డీసీపీ రామ్ రెడ్డి వృద్ధ ఓటర్లను, వికలాంగు-
లను వీల్ చైర్‌‌లో పంపించడం జరిగిందని 
తెలిపారు. ములుగు జిల్లా లో మున్సిపల్ 
ఎన్నికల విధులు నిర్వహిస్తున్న నాలుగో బెటా-
లియన్ సిబ్బంది మూర్చ వచ్చి పడిపోయిన 
ఓటరుకు ప్రథమ చికిత్స చేసి ఆసుపత్రికి 
తరలించారని తెలిపారు. సంగారెడ్డి జిల్లా  
లోని జిన్నారం మండల పరిధికి చెందిన 
రాలకత్వలో వృద్ధు లను ఆటోలు తీసుకువెళ్లి 
ఓట్లు  వేసేలా తోడ్పాటు అందించారని పే -
ర్కొన్నారు. మహబూబాబాద్ జిల్లా లో ఓటర్ల 
పసిపిల్లలను వారు ఓటేసి వచ్చే వరకు శ్రద్ధగా 
పోలీస్ సిబ్బంది చూశారని తెలిపారు.

డివిజన్ అధ్యక్షుడు రవికుమార్ గుప్తా
విశ్వంభర, వనస్థలిపురం : 10 నెలల క్రింద 
చేసిన పనులకు మళ్ళీ ప్రారంబాలు చేయడం -
,మంజూరు కానీ పనులు కూడా శిలాఫలకలు 
పై కార్పొరేటర్ బొమ్మ వేసుకొని మంత్రి తో 
బలవంతంగా ప్రారంబాలు చేయించడం 
ముగ్గు రు కార్పొరేటర్ల చిల్లర రాజకీయాలకు 
నిదర్శనం అని  వనస్థలిపురం డివిజన్ బి ఆర్ 
ఎస్  పార్టీ అధ్యక్షులు చింతల రవికుమార్ 
గుప్తా అన్నారు. బుధవారం ఏర్పాటు చేసిన 
విలేకరుల సమావేశంలో రవికుమార్ గుప్తా,  
హస్తినపురం డివిజన్ భారస పార్టీ అధ్యక్షు -
లు ఆందోజు సత్యంచారి, లింగోజిగూడా 
డివిజన్ భారస పార్టీ అధ్యక్షులు వరప్రసాద్ 
రెడ్డి లు మాట్లా డుతూ మధుయాష్కీగౌడ్ ని 
నిజామాబాద్ లో ఇదే విధంగా చిల్లర రాజ-
కీయాలు చేయడం వల్ల వీరిని ప్రజలు అక్క-
డినుంచి తిరస్కరిస్తే,ఇక్కడ ఎల్.బి.నగర్ కి 
వచ్చి ఇలాంటి చిల్లర రాజకీయాలకు తెర 
లేపారు అని అన్నారు . మధుయాష్కీ గౌడ్ కి 
ప్రజలు తగిన బుద్ధి చెప్పడం జరిగింది అని 

, భవిష్యత్తులో కూడా మరొక్కమారు గట్టిగా 
బుద్ధి చెబుతారు చెబుతారు అని అన్నారు.
గతంలో సుధీర్ రెడ్డి అధికారులచే పలు 
దఫాలుగా అభివృద్ధి విషయంలో చర్చించి 
నిధులు మంజూరు చేయిస్తే మళ్లీ ఇప్పుడు 
మధుయాష్కీ  తమదిగా ప్రకటించడం, 
“మేమే ఇప్పుడు మంజూరు చేస్తున్నాం” 
అని చెప్పడం హాస్యాస్పదం అని అన్నారు. 
ఇటువంటి చిల్లర రాజకీయాలు ప్రజల మన -
సులను గెలవలేవు అని ,ఒకవేళ నిజమైన అభి-
వృద్ధే లక్ష్యమైతే,ఇతరుల పనులను తమదిగా 
చెప్పుకోకుండా నిజాయితీగా ముందుకు 

రావాలి అని అన్నారు. గత ఎన్నికల్లో  మీరు 
మూడో స్థా నం రావడానికి కారణం కూడా ఇ 
కార్పొరేటర్లే అని  ,మీరు మళ్ళీ వారి మాటలు 
వింటే మళ్ళీ మరొక్కమారు బంగపాటు 
తప్పదు అని అన్నారు. దమ్ము ధైర్యం,కృషి 
ఉంటే హస్తినాపురం సర్కిల్ వద్ద నూతన ఫ్లై -
ఓవర్ మంజూరు చేసి చూపండి అని సవాల్ 
విసిరారు. ఈ కార్యక్రమంలో వనస్థలిపురం 
డివిజన్ భారస పార్టీ వర్కింగ్ ప్రెసిడెంట్ 
లగ్గో ని శ్రీధర్ గౌడ్, సీనియర్ ఉద్యమకారు-
లు మధు గౌడ్, ఆనంద్ రాజ్, గడాల రాజు,  
కిషోర్ తదితరులు పాల్గొ న్నారు.

విశ్వంభర, తెలంగాణ బ్యూరో : కర్ణా టకలో నర్సింగ్ పూర్తి చేసిన 
విద్యార్థు లకు కేరళలో ఊరట లభించింది. కేరళలో రిజిస్ట్రేషన్ పొం-
దడానికి ఇండియన్ నర్సింగ్ కౌన్సిల్ (ఐఎన్సీ) సూటబిలిటీ సర్టిఫికెట్ 
సమర్పించాలన్న నిబంధనను కేరళ హైకోర్టు  కొట్టివేసింది. దీనివల్ల 
కర్ణా టకలోని గుర్తింపు పొందిన కాలేజీల్లో  బీఎస్సీ నర్సింగ్ పూర్తి చేసిన 
వేలాది మంది విద్యార్థు లకు కేరళలో నర్సులుగా సేవలందించేందుకు 
మార్గం సుగమమైంది. కర్ణా టక నర్సింగ్ మేనేజ్‌‌మెంట్ అసోసియేషన్ 
దాఖలు చేసిన పిటిషన్‌‌పై విచారణ చేపట్టిన న్యాయస్థా నం ఈ మేరకు 
తీర్పునిచ్చింది. కర్ణా టక నర్సింగ్ కౌన్సిల్ గుర్తించిన కళాశాలల్లో  
చదివిన విద్యార్థు లకు, ఐఎన్‌‌సీ గుర్తింపు లేదనే సాకుతో రిజిస్ట్రేషన్ ని-
రాకరించడం చట్టవిరుద్ధమని కోర్టు  స్పష్టం చేసింది. నర్సింగ్ విద్యా ప్ర -
మాణాల నిర్ణయం, తనిఖీలకు మాత్రమే ఐఎన్‌‌సీ పరిమితమని, కాలేజీ -
లకు అసలు గుర్తింపునిచ్చే అధికారం రాష్ట్ర ప్రభుత్వాలు, రాష్ట్ర నర్సింగ్ 
కౌన్సిళ్లకే ఉంటుందని కోర్టు  పేర్కొంది. రాజీవ్ గాంధీ యూనివర్సిటీ 
ఆఫ్ హెల్త్ సైన్సెస్ (కర్ణా టక) అందించే బీఎస్సీ నర్సింగ్ డిగ్రీ, కేంద్ర 
చట్టమైన ఐఎన్‌‌సీ యాక్ట్-1947 పరిధిలోకి వస్తుంది కాబట్టి ఈ డిగ్రీ 
పొందిన వారు దేశంలోని ఏ రాష్ట్రంలోనైనా రిజిస్ట్రేషన్ పొందే అర్హత 
కలిగి ఉంటారని తెలిపింది. కేరళ నర్సులు-మిడ్‌‌వైవ్స్ చట్టం-1953 
ప్రకారం ఐఎన్‌‌సీ సర్టిఫికెట్ తప్పనిసరి అనే నిబంధన ఎక్కడా లేదని, 
కేరళ నర్సింగ్ కౌన్సిల్ తీసుకున్న ఈ నిర్ణయం అహేతుకమైనదని కోర్టు  

అభిప్రాయపడింది.
ఉద్యోగాలకు లైన్ క్లియర్..
కేంద్ర చట్టంలోని షెడ్యూల్‌‌కు అనుగుణమైన విద్యార్హతలు కలిగి ఉండి, 
కర్ణా టకలో గుర్తింపు పొందిన సంస్థల్లో  చదివిన విద్యార్థు లందరినీ 
కేరళలో నర్సులుగా రిజిస్టర్ చేయాలని కేరళ నర్సింగ్ అండ్ మిడ్‌‌వైవ్స్ 
కౌన్సిల్‌‌ను న్యాయస్థా నం ఆదేశించింది. ఈ తీర్పుతో గత కొంతకాలం -
గా రిజిస్ట్రేషన్ ప్రక్రియలో ఇబ్బందులు ఎదుర్కొంటున్న వేలాది మంది 
నర్సింగ్ గ్రాడ్యుయేట్లకు లబ్ధి చేకూరనుంది. ఇతర రాష్ట్రాల్లో   కూడా 
ఇలాంటి నిబంధనలపై ఇప్పుడు చర్చ మొదలయ్యే అవకాశం ఉందని 
విద్యా రంగ నిపుణులు భావిస్తున్నారు.

విశ్వంభర, తెలంగాణబ్యూరో : నేడు దేశవ్యాప్తంగా 
భారత్ బంద్(సార్వత్రిక సమ్మె) జరగనుంది. ప్రధా -
నంగా సెంట్రల్ ట్రేడ్ యూనియన్లు  అయిన CITU, 
AITUC, INTUC, HMS వంటి సంస్థలు,  రైతు 
సంఘాలు SKM, AIKS, BKU తదితరులు ఈ 
బంద్ కు పిలుపునిచ్చాయి. సుమారు 30 కోట్ల మంది 
ఈ బంద్‌‌లో పాల్గొ నవచ్చని అంచనా వేస్తున్నారు. 
కార్మికులు, రైతుల సమస్యలపై ప్రభుత్వం స్పందించా-
లనే ఉద్దేశంతో ఈ ఆందోళన నిర్వహిస్తున్నారు. ఈ 
బంద్‌‌కు ముఖ్య కారణాల్లో  ఒకటి.. కొత్తగా తీసుకొ-
చ్చిన నాలుగు లేబర్ కోడ్స్‌‌. ఈ కొత్త లేబర్ చట్టా లు కా-
ర్మికుల హక్కులను తొలగిస్తున్నాయని, ఉద్యోగ భద్రత 
తగ్గుతుం దని యూనియన్లు  ఆరోపిస్తున్నాయి. అలాగే 
భారత్–అమెరికా వాణిజ్య ఒప్పందం వల్ల భారతీయ 
రైతులకు నష్టం కలుగుతుందని, ముఖ్యంగా వ్యవ-
సాయ ఉత్పత్తుల మార్కెట్‌‌పై ప్రభావం పడుతుందని 
రైతు సంఘాలు చెబుతున్నాయి. అదనంగా MSPకు 
చట్టబద్ధ హామీ, ఎలక్ట్రిసిటీ అమెండ్‌‌మెంట్ బిల్ 
ఉపసంహరణ, ప్రైవేటీకరణకు వ్యతిరేకత, వేతనాల 
పెంపు వంటి డిమాండ్లు  కూడా ఉన్నాయి.  బంద్ 
కారణంగా పబ్లిక్ ట్రాన్స్‌‌పోర్ట్ సేవలైన రోడ్డు , రైలు 
రవాణా సర్వీసులు కొన్ని ప్రాంతాల్లో  నిలిచిపోవచ్చు. 
ప్రభుత్వ కార్యాలయాలు, పబ్లిక్ సెక్టర్ బ్యాంకులు, కొన్ని 
మార్కెట్లు  మూసివేయబడే అవకాశం ఉంది. స్కూళ్లు , 
కాలేజీలు అధికారికంగా సెలవు ప్రకటించకపోయినా.. 
బస్సులు నిలిచిపోతే అవి కూడా తెరుచుకోకపోవచ్చు. 
ఆసుపత్రులు, అంబులెన్స్, ఫైర్ సర్వీసులు వంటి అత్య -
వసర సేవలు కొనసాగుతాయి. ప్రైవేట్ ఆఫీసులు, IT 

కంపెనీలు సాధారణంగానే పని చేసే అవకాశం ఉంది.
దేశవ్యాప్త సార్వత్రిక సమ్మెకు సంపూర్ణ 

మద్దతు : ఎస్టీయూటీఎస్
దేశవ్యాప్తంగా నిర్వహించ తలపెట్టిన సార్వత్రిక 
సమ్మెకు స్టేట్ టీచర్స్ యూనియన్ తెలంగాణ స్టేట్ 
(ఎస్టీయూ టీఎస్) తన సంపూర్ణ మద్దతును ప్రకటి -
స్తున్నట్లు  సంఘం రాష్ట్ర అధ్యక్షుడు జి. సదానందం 
గౌడ్, ప్రధాన కార్యదర్శి జుట్టు  గజేందర్ ఒక ప్రకటన 
లో తెలిపారు. ​కేంద్ర ప్రభుత్వం అనుసరిస్తున్న ఆర్థిక, 
పారిశ్రామిక విధానాల వల్ల సామాన్య ప్రజలు, కార్మిక 
వర్గం అనేక ఇబ్బందులు ఎదుర్కొంటున్నారని వారు 
విమర్శించారు. జాతీయ కార్మిక సంఘాల పిలుపు 
మేరకు జరుగుతున్న ఈ ఒకరోజు సమ్మె ద్వారా తమ 
నిరసనను గళమెత్తనున్నట్లు  తెలిపారు. కేంద్రం తీసుకొ -
చ్చిన నాలుగు లేబర్ కోడ్‌‌లను వెంటనే రద్దు  చేయాలనీ, 
కార్మికులకు, ఉద్యోగులకు పెరిగిన ధరలకు అనుగు -
ణంగా కనీస వేతనాలను అమలు చేయాలనీ డిమాండ్ 
చేశారు. కాంట్రాక్ట్, అవుట్ సోర్సింగ్ ఉద్యోగులను 
క్రమబద్ధీకరించి వారికి తగిన ఉద్యోగ భద్రత కల్పిం-
చాలన్నారు. ప్రస్తుతం ఉన్న కాంట్రిబ్యూటరీ పెన్షన్ 
విధానాన్ని (సీపిఎస్) రద్దు  చేసి, పాత పెన్షన్ విధానాన్ని 
పునరుద్ధరించాలనీ కోరారు. ప్రభుత్వ విద్యా వ్యవస్థను 
బలోపేతం చేసేందుకు బడ్జెట్‌‌లో విద్యారంగానికి అధిక 
నిధులు కేటాయించాలన్నారు. ​ఈ సమ్మెలో అన్ని వర్గా ల 
ప్రజలు, కార్మికులు, ఉపాధ్యాయులు పెద్ద ఎత్తున 
పాల్గొ ని విజయవంతం చేయాలని ఎస్టీయూటీఎస్ 
నేతలు పిలుపునిచ్చారు.

భారత్ బంద్ కు కాంగ్రెస్ మద్దతు..
ఈ భారత్ బంద్ కి జాతీయ కాంగ్రెస్ మద్దతు పలికింది. 
ఈ మేరకు ఏఐసీసీ ప్రధాన కార్యదర్శి కేసీ వేణుగోపాల్ 
బు ధవారం ప్రకటన విడుదల చేశారు. కొత్త కార్మిక 
కోడ్ లు ఉద్యోగ భద్రతను తగ్గించాయని, రక్షణలను 
నీరు గార్చాయన్నారు. నియామకం మరియు తొలగిం -
పుల్లో  యజమాని పరిధి పెరిగిందని, దీనితో కార్మికుల 
హక్కులు, ప్రయోజనాలకు ప్రతికూల పరిస్థితి ఏర్ప-
డిందని కేసీ వేణుగోపాల్ ఆవేదన వ్యక్తం చేశారు. ఈ 
భారత్ బంద్ కి అన్ని ప్రదేశ్ కాంగ్రెస్ కమిటీలు పూర్తి 
సంఘీభావం ప్రకటించాలని, కార్మికులు, రైతులు చేసే 
ప్రజాస్వామ్య పోరాటంలో వారికి అండగా నిలవాలని 
ఆయన సూచించారు.

మద్దతు ప్రకటించిన సీపీఎం, సీపీఐ

కేంద్ర కార్మిక సంఘాలు గురువారం చేపట్టనున్న దేశ -
వ్యాపిత సార్వత్రిక సమ్మెకు సీపీఐ, సీపీఎం సంపూర్ణ 
మద్దతు ఇస్తున్నట్లు  ఆ పార్టీల రాష్ట్ర కార్యదర్శులు 
కూనంనేని సాంబశివరావు, జాన్ వెస్లీ బుధవారం 
ఒక ప్రకటనలో తెలిపారు. రాష్ట్ర వ్యాపితంగా సమ్మెకు 

మద్దతుగా జరిగే సమావేశాలు, ఊరేగింపులు, ప్రద -
ర్శనలలో సీపీఐ, సీపీఎం శ్రేణులు పెద్దఎత్తున పాల్గొ ని 
సమ్మెను జయప్రదం చేయాలని వారు కోరారు. 
పోరాడి సాధించిన కార్మిక చట్టా లను రద్దు  చేసి వాటి 
స్థా నంలో కార్పొరేట్లకు అనుకూలమైన నాలుగు లేబర్ 
కోడ్‌‌లను తీసుకొచ్చినందుకు కార్మిక సంఘాలు ఈ 
సమ్మెకు పిలుపునిచ్చాయని వారు తెలిపారు. స్వామి -
నాథన్ కమిషన్ సిఫార్సు చేసిన వ్యవసాయానికి కనీస 
మద్దతు ధర ఇవ్వడం లేదని మండిపడ్డా రు. గతంలో 
రైతుల ఆందోళనకు తలొగ్గి కేంద్రప్రభుత్వం రైతులకు 
ఇచ్చిన హామీలను అమలు చేయడం లేదని విమర్శిం-
చారు. తాజా అమెరికాతో వాణిజ్య ఒప్పందంతో దేశ 
రైతుల ప్రయోజనాలను అమెరికా వద్ద కేంద్ర ప్రభుత్వం 
తాకట్టు పెట్టిందని అన్నారు. ప్రభుత్వ రంగసంస్థలను 
ప్రైవేట్‌‌పరం చేసి కార్పోరేట్స్‌‌కు దేశ సంపదను దార -
పోస్తున్నదని తెలిపారు. అధిక పన్నులతో సామాన్యులపై 
భారం మోపుతున్నదని అన్నారు. ఈ అన్ని అంశాలపై 
గురువారం జరిగే దేశ వ్యాపిత సార్వత్రిక సమ్మెలో ప్ర-
జలందరూ మద్దతు తెలిపి జయప్రదం చేయాలని వారు 
విజ్ఞప్తి చేశారు.

నేడు భారత్ బంద్

* * * 

రాష్ట్ర  ఎన్నికల సంఘమా?.. రేవంత్‌‌ ఎన్నికల సంఘమా?
విశ్వంభర,  తెలంగాణ బ్యూరో 
: మున్సిపల్ ఎన్నికల్లో  అధికార 
పార్టీ నిస్సిగ్గు గా అధికార దుర్వి-
నియోగానికి పాల్పడిందని.. 
దౌర్జనాలపై దిగిందని బీఆర్ఎస్ 
నేతలు బుధవారం రాష్ట్ర ఎన్నికల 
సంఘానికి ఫిర్యాదు చేశారు. 
అనంతరం వారు నోట్ విడుదల చేశారు. ఓటర్లను ప్రలోభపెట్టా రని.. కొల్లా పూర్, రామా-
యంపేట, ఎల్లా రెడ్డి, కామారెడ్డిలో ఇష్టాను సారంగా ఓటర్లను భయపెట్టా రని ఆరోపించారు. 
రెండు రోజులుగా అనేక ఫిర్యాదులు చేసినా ఎన్నికల సంఘం పట్టించుకోలేదని పేర్కొన్నారు. 
ఇది రాష్ట్ర ఎన్నికల సంఘమా? రేవంత్‌‌రెడ్డి ఎన్నికల సంఘమా? అని ప్రశ్నించారు. మంత్రులే 
కాన్వాయ్ వేసుకొని వెళ్లి ఓట్లు  వేయించారని.. డబ్బు మద్యం పంపిణీ చేసి కాంగ్రెస్ గెలవాలని 
చూశారని పేర్కొన్నారు. అయినా.. ఎన్నికల సంఘం కనీసం పట్టించుకోలేదని ఆరోపించా -
రు. ఎన్నికల కమిషన్ కాంగ్రెస్ పార్టీకి వత్తాసు పలుకుతుందని ఆరోపించారు. తమ వారిని 
కిడ్నాప్‌‌లు చేసినా పట్టించుకోలేదని పేర్కొన్నారు. వచ్చే రెండేళ్లలో కాంగ్రెస్ ఇచ్చిన హామీలు 
నెరవేర్చే వరకు తమ పోరాటాలు కొనసాగుతాయని హెచ్చరించారు. ఈ కార్యక్రమంలో బీఆ-
ర్ఎస్ నాయకులు బొమ్మెర రామ్మూర్తి, సదానందం, కిరణ్‌‌గౌడ్, ఫయాజుద్దీన్ పాల్గొ న్నారు.

అక్రెడిటేషన్ల జారీలో వీడియో జర్నలిస్టు లకు అన్యాయం

విశ్వంభర, హైదరాబాద్ :  వీడియో జర్నలిస్టు లకు అక్రెడిటేషన్‌‌ల విషయంలో జరుగుతున్న 
అన్యాయంపై మీడియా అకాడమీ చైర్మన్, ఐఅండ్‌‌పీఆర్ కమిషనర్‌‌కు ఆ సంఘం ప్రెసిడెం-
ట్ వనం నాగరాజు జనరల్ సెక్రెటరీ నండూరి హరీష్ ఆధ్వర్యంలో బుధవారం వినపతిప -
త్రం అందించారు. ఈ సందర్భంగా వారు మాట్లా డుతూ.. వీడియో జర్నలిస్టు లకు అక్రెడి-
టేషన్ కార్డు లు జారీ చేసే సమయంలో చాలా ఇబ్బందులకు గురిచేస్తున్నారు. ఎలక్ట్రా నిక్ 
మీడియాలో వీడియో జర్నలిస్టు ల సంఖ్య మరియు వారి పాత్ర ఎక్కువగా ఉంటుంది. అంత 
ముఖ్యమైన వీడియో జర్నలిస్టు ల విషయంలో ప్రభుత్వం వైపు నుంచి తీరని అన్యాయం 
జరుగుతోంది. వీడియో జర్నలిస్టు లు ఎలక్ట్రా నిక్ మీడియాకు వెన్నెముక.. వారి లేనిదే ఎల -
క్ట్రా నిక్ మీడియా లేదు. ఇంతకుముందు వీడియో జర్నలిస్టు లకు అక్రెడిటేషన్ కార్డు లు 12, 
ఢిల్లీకి సంబంధించి రెండు, స్పోర్ట్స్ కోటా కింద మరొకటి, కల్చరల్‌‌కు సంబంధించి ఒకటి, 
సినిమాకు సంబంధించి ఒకటి, ఇలా మొత్తం కలిపి 17 కార్డు లు ఇచ్చేవారు. ఇప్పుడు 9 
కార్డు లే ఇస్తున్నారు. వెబ్‌‌సైట్‌‌లో ఫ్రీలాన్స్ APPLY చేసే విషయంలో వీడియో జర్నలిస్టు  అనే 
ఆప్షన్ లేకుండా చేశారు. ప్రస్తుతం ఫొటోగ్రాఫర్ & కరస్పాండెంట్ అనే ఆప్షన్ ఇస్తున్నారు. 
ఈ క్రమంలోనే ఇవాళ మీడియా అకాడమీ చైర్మన్ శ్రీనివాస రెడ్డిని, I&PR కమిషనర్ ప్రి-
యాంకను కలిసి వీడియో జర్నలిస్టు లకు అన్యాయంపై వారికి వివరించాము. దానికి వారు 
సానుకూలంగా స్పందించారు. దీనిపై ఒకట్రెండు రోజుల్లో  ప్రభుత్వం నుంచి స్పష్టమైన ప్రక-
టన రాకపోతే పెద్ద ఎత్తున పోరాటానికి సిద్ధం కావాలని తెలంగాణ స్టేట్ వీడియో జర్నలిస్ట్ 
అసోసియేషన్ నేతలు పిలుపునిచ్చారు.

కుంభకోణాల్లో  వచ్చిన డబ్బును 

ఎన్నికల్లో  ఖర్చు చేశారు: దేవీప్రసాద్
విశ్వంభర, తెలంగాణ 
బ్యూరో : పోలీసులు, అధి -
కారులను అడ్డు పెట్టు కొని 
కాంగ్రెస్ పార్టీ మున్సిపల్ 
ఎన్నికల్లో  అరాచకాలకు 
పాల్పడిందని బీఆర్ఎస్ 
నేత దేవీప్రసాద్ ఆరోపిం-
చారు. బుధవారం ఆయన 
తెలంగాణ భవన్‌‌లో మీడియాతో మాట్లా డారు. మున్సిపల్ ఎన్నికల ప్రచారంలో ప్రభుత్వంపై 
ఓటర్లలో అసంతృప్తి కనిపించిందని.. పోలింగ్ సమయంలోనూ ప్రభుత్వానికి వ్యతిరేకంగా 
ఓటు వేశారని అర్థమవుతున్నదని అన్నారు. పంచాయతీ ఎన్నికల్లో  కాంగ్రెస్‌‌కు అనుకున్నట్టు  
ఫలితాలు రాకపోవడంతో మున్సిపల్ ఎన్నికల్లో  ఎలాగైనా ఎక్కువ సీట్లు  గెలవాలని రేవం-
త్‌‌రెడ్డి అధికార దుర్వినియోగం చేశారని ఆరోపించారు. రేవంత్‌‌రెడ్డి వివిధ కుంభకోణాల్లో  
అక్రమంగా సంపాదించిన డబ్బును ఈ ఎన్నికల్లో  కాంగ్రెస్ పార్టీ అభ్యర్థు ల కోసం ఖర్చు 
పెట్టా రని పేర్కొన్నారు. అయినా.. ఓటర్లు  కాంగ్రెస్ ప్రలోభాలకు లొంగలేదన్నారు. కాంగ్రెస్ 
ఎమ్మెల్యేలు, మంత్రులు పోలింగ్ బూత్‌‌ల్లో కి ప్రవేశించి ఓటర్లను ప్రభావితం చేశారని.. సం-
గారెడ్డిలో జగ్గా రెడ్డి పోలీసులపై వాడిన అసభ్య భాషను సరైంది కాదని అన్నారు. పంచాయతీ 
ఎన్నికల్లో  కాంగ్రెస్‌‌కు తొడ పాశం పెట్టా రని.. మున్సిపల్ ఎన్నికల్లో  ఆ పార్టీకి చెంప దెబ్బ 
తప్పదని హెచ్చరించారు.

ఈనెల 13న వెయిట్ లిఫ్టర్స్ ఎంపిక పోటీలు 
విశ్వంభర, చైతన్యపురి : సీఎం కప్ రెండవ ఎడిషన్ 
పోటీలలో భాగంగా ఈనెల 13వ తేదీన వెయిట్ లిఫ్టర్స్ 
ఎంపిక కార్యక్రమాన్ని దిల్షు క్ నగర్ లోని  ఫిట్నెస్ 9 జిమ్ 
ఆవరణలో నిర్వహిస్తున్నట్లు  రంగారెడ్డి జిల్లా  వైట్ లిఫ్టర్ 
అసోసియేషన్ రంగారెడ్డి జిల్లా  అధ్యక్షుడు బి రవి ప్రకాష్ 
తెలిపారు. రంగారెడ్డి జిల్లా  స్పోర్ట్స్ అథారిటీ ఆధ్వర్యంలో 
నిర్వహిస్తున్న ఈ ఎంపిక కార్యక్రమంలో ఔస్థా యికులైన 
వెయిట్ లిఫ్టర్స్ పాల్గొనా లని ఆయన కోరారు. ఎంపికలో పాల్గొనా లి అనుకునే క్రీడా -
కారులు తమ పేర్లను ముందుగా వెబ్ సైట్ లో రిజిస్టర్ చేసుకోవాలని అని తెలిపారు. 
ఎంపికలో పాల్గొనా లనుకునేవారు 13వ తేదీ శుక్రవారం ఉదయం 10 గంటలకు 
వరకు ఫిట్నెస్ 9 జిమ్ వద్దకు తమ ఆధార్ కార్డు , ఆన్లైన్ రిజిస్టర్ పత్రాలను తీసుకొని 
రావాలని సూచించారు.

దేశవ్యాప్త సమ్మెకు ఫెడరేషన్ మద్దతు
జర్నలిస్తు లంతా విరివిగా పాల్గొ నాలి

విశ్వంభర, హైదరాబాద్ : కేంద్రంలోని బీజేపీ సర్కార్ అమలు చేస్తున్న కార్మిక వ్యతి-
రేక విధానాలను నిరసిస్తూ  గురువారం జరుగుతున్న దేశవ్యాప్త సమ్మెకు తెలంగాణ 
వర్కింగ్ జర్నలిస్ట్స్  రాష్ట్ర కమిటీ మద్దతు ప్రకటించింది. ఈ మేరకు ఆ సంఘం రాష్ట్ర 
కన్వీనర్ పి. రాంచందర్, ప్రధానకార్యదర్శి బి.బసవపున్నయ్య  ఒక ప్రకటన విడుదల 
చేశారు. కార్పొరేట్ అనుకూల విధానాలను అనుసరించడాన్ని ఖండించారు. మోడీ 
సర్కారు తెచ్చిన నాలుగు లేబర్ కోడ్ లను వెంటనే రద్దు చేయాలని డిమాండ్ చేశారు. 
రద్దయిన 29 చట్టాల్లో   జర్నలిస్టు లకు సంబంధించి రెండు చట్టా లు కూడా ఉన్నాయ-
ని గుర్తు చేశారు. జర్నలిస్టు ల కనీస వేతనాలకు సంబంధించి గురుబక్ష్ మతీజియా 
వేజ్ బోర్డు  సిఫారసులను అమలుచేయించకపోగా, ఉన్న చట్టాన్ని  కోడ్ లు గా మార్చి 
పాత్రికేయరంగాన్ని నిర్వీర్యం చేసిందని విమర్శించారు. జాతీయ కార్మిక సంఘాలు 
చేపట్టిన సార్వత్రిక సమ్మెలో రాష్ట్ర వ్యాప్తంగా అన్నీ జిల్లా  కేంద్రాల్లో  జర్నలిస్టు లు భారీ 
సంఖ్యలో పాల్గొ ని సమ్మెను పిలుపునిచ్చారు. కార్మికులకు కనీస వేతనాలు చెల్లించాలని 
డిమాండ్ చేశారు. 12న హైదరాబాద్లో ని ఇందిరాపార్క్ వద్ద ఉదయం 11 గంటలకు 
జరిగే సమ్మెలో పాల్గొనా లని విజ్ఞప్తి చేశారు

మున్సిపాలిటీ ఎన్నికల్లో  కాంగ్రెస్ పార్టీదే విజయం 
విశ్వంభర, చండూర్ : చండూర్ ము -
న్సిపాలిటీ ఎన్నికల్లో  ఓటు హక్కును 
వినియోగించుకున్న సిపిఐ పార్టీ బలప-
రిచిన కాంగ్రెస్ పార్టీ 6వ వార్డు  కౌన్సిల-
ర్, చైర్మన్ అభ్యర్థి డా. కోడి శ్రీనివాసులు 
అరుణ దంపతులు కుటుంబ సభ్యుల 
సమేతంగా ఓటు హక్కును వినియో -
గించుకున్నారు. మునుగోడు ఎమ్మెల్యే కోమటిరెడ్డి రాజగోపాల్ రెడ్డి నాయకత్వంలో 
ఎన్నికల ఫలితాలలో కాంగ్రెస్ పార్టీ విజయకేతనం ఎగరవేస్తుందని ఆశభావం వ్యక్తం 
చేశారు. చండూర్ మున్సిపాలిటీ వార్డు లలో పదికి పది గెలిచి భారీ మెజారిటీ తో గెలు -
స్తున్నామని అన్నారు.  అలాగే ఈ ఎన్నికలలో కాంగ్రెస్ పార్టీ తరపున పోటీ చేసినవారికి, 
కష్టపడ్డ కార్యకర్తలకు, నాయకులకు ఆయన ధన్యవాదాలు తెలిపారు.

న్యూ మలక్‌‌పేట్ రోడ్డు లో భారీ గుంత
విశ్వంభర, మలక్ పేట్ 
: న్యూ మలక్‌‌పేట్ 
రోడ్డు లో లాల్జా ర్ హోటల్ 
సమీపంలో ఇటీవల 
మట్టితో పూడ్చిన రోడ్ 
ప్యాచ్ అకస్మాత్తుగా 
కూలిపోవడంతో భారీ 
గుంత ఏర్పడింది. ఆ 
సమయంలో రోడ్డు పై వె -
ళ్తున్న ట్రాక్టర్ కారణంగా 
ప్యాచ్ వర్క్ కుంగిపోవడంతో వాక్యూమ్‌‌లా లోతైన గుంత ఏర్పడింది. గుంతలో నీటి 
పైప్ లైన్ లీకేజ్ కూడా కనిపించింది.సమాచారం అందుకున్న వెంటనే దబీర్‌‌పురా 
పోలీసులు , మలక్‌‌పేట్ ట్రాఫిక్ పోలీసులు సంఘటనా స్థలానికి చేరుకుని గుంత చుట్టూ  
బ్యారికేడ్లు  ఏర్పాటు చేసి పెద్ద ప్రమాదాన్ని తప్పించారు. ఈ విషయంపై మలక్‌‌పేట్  
ఎమ్మెల్యే అహ్మద్ బిన్ అబ్దు ల్లా  బలాలా పార్టీ కార్యకర్తలకు వెంటనే చర్యలు తీసుకోవా -
లని సూచించి, సంబంధిత అధికారులతో సమన్వయం చేసి సమస్యను త్వరితగతిన 
పరిష్కరించాలని ఆదేశించారు.ప్రజలకు ఇబ్బందులు కలగకుండా సంబంధిత శాఖలు 
తక్షణమే మరమ్మతులు చేపట్టా లని కోరుతున్నారు.

నేడు తెలంగాణ ఉద్యమకారుల ఆత్మగౌరవ సభ
కల్వకుంట్ల  కవిత అధ్యక్షతన సమావేశం

విశ్వంభర,  హైదరాబాద్ 
: తెలంగాణ ఉద్యమకా-
రుల ఆత్మగౌరవ సభ 
గురువారం ఉదయం 
10.30 గంటలకు బాగ్ 
లింగంపల్లిలోని ఆర్టీసీ 
కళ్యాణ మండపంలో 
ని ర్వహిస్తు    న్నా మ ని 
తెలంగాణ జాగృతి 
ప్రధాన కార్యదర్శి నవీన్ ఆచారి ఒక ప్రకటనలో తెలిపారు. జాగృతి అధ్యక్షురాలు 
కల్వకుంట్ల కవిత అధ్యక్షతన నిర్వహించే సమావేశంలో వివిధ ఉద్యమ సంఘాల 
నాయకులు, తెలంగాణ ఉద్యమకారులు పాల్గ ొంటారని తెలిపారు.

తెలంగాణ పోలీసుల మంచి మనసు

దివాలాకోరు రాజకీయాలు మానండి..

నర్సింగ్ విద్యార్థు లకు భారీ ఊరట.. 
రిజిస్ట్రేషన్‌‌కు ఐఎన్‌‌సీ సర్టిఫికెట్ అక్కర్లేదు : హై కోర్టు

కొడంగల్ 
లోని జిల్లా  

పరిషత్ 
ఉన్నతపా-
ఠశాలలో 

ఓటు హక్కు 
వినియో-

గించుకున్న 
ముఖ్యమంత్రి 
రేవంత్ రెడ్డి

మలక్ పేట మార్కెట్ యార్డ్ 
ను సందర్శించిన ఏసీపి  
సుబ్బిరామిరెడ్డి, చాదర్ 
ఘాట్ సిఐ మురారి కి 

అగ్రికల్చర్ మార్కెట్ కమిటీ 
ఉద్యోగుల 2026 డైరీ 

ను అందచేసిన మార్కెట్ 
కమిటీ ఉద్యోగుల ఫోరం 

అధ్యక్షుడు చిలక 
నరసింహారెడ్డి.

(విశ్వంభర, మలక్ పేట్)

సూర్యాపేట 
మున్సిపాలిటీ పరిధిలోని 

33 వ వార్డు లో తమ 
అమూల్యమైన ఓటు 

హక్కును 
వినియోగించుకున్న 90 

యేండ్ల వృద్ధు రాలు 
( విశ్వంభర, సూర్యాపేట)


